
Ўзбекистон маҳаллалари 
уюшмасининг рамзи

Ҳақиқий халқчил 
тузилма

Ўзбекистон маҳаллалари уюшмаси таъсис конференцияси 
иштирокчиларининг маҳаллалар фаолларига

МУРОЖААТИ

Ўзбекистон маҳаллалари уюшмаси рамзининг марказида кўтари-
лаётган қуёш нурлари фонида Ўзбекистон Республикасининг харитаси 
ҳамда маҳалланинг рамзий дарвозасини билдирувчи арка тасвири 
акс эттирилган.

Рамзнинг айланаси бўйлаб ўралган яшил рангдаги доира ичида 
“O‘ZBEKISTON MAHALLALARI UYUSHMASI” сўзлари, пастки қисми 
марказида эса халқимизнинг жипслиги ҳамда давлат органлари ва 
жамоат тузилмаларининг маҳалладаги ҳамкорлигини акс эттирувчи 
саккиз қиррали юлдуз тасвирланган.

Муҳтарам ватандошлар!
Барчамиз учун муқаддас Ватан, 

аввало, ўз уйимиз, маҳалламиз осто-
насидан бошланади. Ҳаммамизнинг 
ҳаётимиздаги яхши ва беғубор дам-
лар, ташвишли кунлар, тақдиримиз 
ва келажагимиз ўзини ўзи бошқа-
ришнинг ноёб тизими бўлган ана шу 
идора номи билан бевосита боғлиқ. 
Муҳтарам Президентимиз Шавкат 
Миромонович Мирзиёев таъкидлаб 
айтганларидек, маҳалла тинч бўл-
са – юртимиз тинч, маҳалла обод 
бўлса – бутун мамлакатимиз обод ва 
фаровон бўлади.

Кейинги йилларда миллий ўзли-
гимиз тимсоли, бетакрор қадрият ва 
анъаналаримиз бешиги бўлган ана шу 
институтнинг жамият ҳаётидаги ўрни 
ва нуфузини, ваколатларини ошириш, 
моддий-техник базаси ва кадрлар 
салоҳиятини мустаҳкамлаш бўйи-
ча улкан ишлар амалга оширилди. 
Умумхалқ референдуми асосида қа-

бул қилинган янги таҳрирдаги Конс-
титуциямизда маҳалла бошқарувига 
оид муҳим янги моддалар киритилди. 

Бу ҳақда гапирганда, охирги 7 
йилда тизимни такомиллаштириш-
га қаратилган 100 га яқин норма-
тив-ҳуқуқий ҳужжат қабул қилин-
ганини, барча соҳа ва йўналишлар 
бўйича “маҳаллабай” ишлаш усули 
кенг жорий этилиб, маҳалла раиси, 
ҳоким ёрдамчиси, ёшлар етакчиси, 
хотин-қизлар фаоли, профилактика 
инспектори, ижтимоий ходим ва со-
лиқ инспекторидан иборат таъсирчан 
тузилма фаолияти йўлга қўйилгани 
ижобий самара бераётганини алоҳи-
да таъкидлаш ўринлидир.

Давлатимиз раҳбари қайд эт-
ганидек, бугунги кунда ҳамма иш 
маҳаллада, халқимиз билан бирга-
ликда ташкил қилинмоқда. Бу ти-
зим босқичма-босқич ривожлан-
тирилмоқда, унга қўшимча куч, им-
кониятлар бериляпти. Бу, албатта, 

ҳам ваколат, ҳам масъулият дегани. 
Маҳаллалар – давлатимизнинг энг 
катта замини.

Ҳозирги вақтда “Маҳалла еттили-
ги” бандликни таъминлаш, ижтимоий 
ҳимояга муҳтож оилалар, нуроний ота-
хон ва онахонларимиз, хотин-қизлар 
ва ёшларга манзилли ёрдам кўрсатиш, 
фуқароларни замонавий касб-ҳунар 
ва тадбиркорликка ўқитиш, камбағал-
ликни қисқартириш ҳамда маъна-
вий-маърифий тадбирлар ўтказиш 
каби бир-биридан ғоят муҳим вази-
фаларни сидқидилдан бажармоқда.

Хонадонларнинг иқтисодий- 
ижтимоий аҳволи тўлиқ хатловдан 
ўтказилиб, ҳар бир маҳалланинг 
ўсиш нуқталари аниқлаб олинди. “Хо-
надонбай”, “оилабай” ишлаш тизими, 
“Обод хонадон”, “Обод кўча”, “Обод 
маҳалла” мезонлари жорий этилди.

Ана шундай изчил саъй-ҳаракат-
лар туфайли маҳалла институтининг 
жамият ҳаётидаги ўрни ва нуфузи 

янада мустаҳкамланиб, у аҳолига 
ижтимоий кўмак кўрсатишнинг адо-
латли ва таъсирчан бўғинига, самара-
ли жамоатчилик назоратини ўрната-
диган, одамларга энг яқин халқчил 
тузилмага, чинакам халқ виждонига 
айланиб бормоқда.

Ҳурматли маҳалла фаоллари!
Бугунги кунда маҳаллаларимиз 

тараққиётида янги давр бошлан-
моқда. “Ўзбекистон – 2030” стра-
тегиясида белгиланган юксак мақ-
сад ва вазифалар асосида маҳалла 
тизимида кенг кўламли ишларни 
амалга ошириб, фаолиятимизни янги 
сифат босқичига кўтаришимиз лозим. 
Ҳеч шубҳасиз, Президентимизнинг 
яқинда қабул қилинган фармон ва 
қарорига мувофиқ, мамлакатимиз-
да, Қорақалпоғистон Республикаси, 
вилоятлар, Тошкент шаҳри, туман ва 
шаҳарларда маҳаллани қўллаб-қув-
ватлаш кенгашлари, Ўзбекистон 

маҳаллалари уюшмаси ва унинг ҳу-
дудий тузилмалари ташкил этилиб 
иш бошлагани бу борада янги имко-
ниятларни очади.

Маҳалланинг аҳолига ижтимоий 
кўмак бериш борасидаги ваколати 
кучайтирилди. Эндиликда “Темир 
дафтар”, “Ёшлар дафтари” ва “Аёллар 
дафтари” орқали ижтимоий ёрдам 
кўрсатиш ва субсидиялар ажратиш 
“маҳалла еттилиги”нинг биргаликдаги 
қарори асосида амалга оширилади.

“Маҳалла еттилиги” фаолиятининг 
асосий самарадорлик кўрсаткичлари 
(KPI) бўйича алоҳида баҳолаш тар-
тиби жорий этилмоқда ва маҳалла 
раислари эндиликда 20 фоиз балл 
бериш ҳуқуқига эга. Барча туман 
ва шаҳарларда “Маҳалла бюджети” 
тизими жорий этилди.

“Фуқароларнинг ўзини ўзи бош-
қариш органлари тўғрисида”ги қо-
нуннинг янги таҳрирдаги лойиҳаси 
ишлаб чиқилиб, унда маҳаллаларни 

ташкил этиш, “маҳалла еттилиги”-
нинг масъулияти ва жавобгарлиги 
бўйича аниқ мезонлар белгиланади. 
“Еттилик” аъзоларини тайинлашда 
маҳаллада яшайдиган номзодларга 
устунлик берилади. Маҳалла раи-
сининг сўровига жавоб бермаслик 
ёки унинг тақдимномасида қўйилган 
масалани кўриб чиқмаслик учун жа-
вобгарлик белгиланади. 

“Фуқаролар йиғини раиси сай-
лови тўғрисида”ги қонуннинг янги 
таҳрирдаги лойиҳаси ишлаб чиқи-
либ, унда маҳалла раиси сайловини 
аҳоли томонидан умумий, тенг, тўғри-
дан-тўғри сайлов ҳуқуқи асосида 
яширин овоз бериш орқали ўтказиш, 
маҳалла раисининг маълумоти ва 
малакаси бўйича қўйиладиган та-
лаблар, маҳалла раисининг ваколат 
муддатини 3 йилдан 5 йилга узайти-
риш каби янгиликлар киритиш кўзда 
тутилмоқда.

Давоми 3-саҳифада.

— Маҳалла чин маънода одам-
ларнинг дардига шерик бўладиган, 
оғирини енгил қиладиган, миллий 
ва умуминсоний қадриятларни 
авайлаб-асрайдиган хақчил ту-
зилмага айланса, юртимиз янада 
обод ва турмушимиз фаровон, 
ҳуқуқий-демократик жамиятга 
айланади.

Президентимизнинг 2023 
йил 21 декабрдаги Фармонида 
янги ташкил этилаётган Ўзбекис-
тон маҳаллалари уюшмасининг 
биринчи асосий вазифаси си-
фатида “маҳаллаларнинг халқ 
билан давлат ўртасидаги “кўприк” 
вазифасини амалга оширувчи 
мустақил ва халқчил тузилмага 
айланишига кўмаклашиш” бел-
гиланган. 

Ҳақиқатдан ҳам, маҳалла инс-
титути қачон халқчил тузилмага 
айланади? Қачонки, одамларнинг 
дардини, кундалик ўй-ташвиш-
ларини яқиндан тушунишда, 
уларнинг оғирини енгил қилишда 
“адолат тарозиси”га айланса, қа-
чонки, уларнинг муаммоларини 
давлат органлари билан бирга-
ликда ҳал этишга ёрдам берса. 

Шу боис мен Юртбошимиз ташаб-
буслари билан соҳада алоҳида 
тузилма – Ўзбекистон маҳаллала-
ри уюшмасининг ташкил этилиши 
маҳаллаларни қўллаб-қувват-
лашни янада такомиллаштириш-
га хизмат қилади, деб ўйлайман. 

Ўзбекистон маҳаллалари 
уюшмаси маҳаллаларнинг халқ 
билан давлат ўртасидаги ишонч-
ли кўприк вазифасини ўтайди. 
“Маҳалла еттилиги”нинг ташкил 
этилиши бизга аҳоли билан ман-
зилли ишлашда катта куч бўлиб 
хизмат қилади ҳамда маҳалла-
ларни аҳоли муаммоларини мус-
тақил ҳал этадиган институтга 
айлантиришга имконият яратади.

Мен Қорақалпоғистон Респуб-
ликасидаги 452 та фуқаролар 
йиғинларида фаолият кўрсата-
ётган барча фаоллар номидан 
Конференцияда илгари сурилган 
ҳар бир топшириқнинг ижросини 
таъминлашда бир ёқадан бош 
чиқариб, ҳамкор ташкилотлар 
билан биргаликда ташаббус кўр-
сатамиз, деб ишонч билдираман.

Давоми 3-, 4-саҳифаларда.

Ўзбекистон маҳаллалари
уюшмаси таъсис этилди

2024 йил 16-17 январь кунлари Тошкент шаҳрида 
Ўзбекистон маҳаллалари уюшмасининг

таъсис Конференцияси бўлиб ўтди

Ўзбекистон маҳаллалари уюшмасининг ижтимоий-сиёсий, маънавий-маърифий газетаси

#3 (2141)
2024 йил

18 январь,
пайшанба

МАХСУС СОН

Сўз — Конференция иштирокчиларига!

Замира 
АЙТБАЕВА,

Қорақалпоғистон 
Республикаси 
Нукус шаҳар 
“Наўқан боғ” 

маҳалла 
фуқаролар 

йиғини раиси:

КОНФЕРЕНЦИЯ



#3 | 2024 йил 18 январь, пайшанба

Маҳалла — халқ ва давлат ўр-
тасидаги кўприк. Мазкур тузилма 
чинакам халқ манфаатини кўзлайди-
ган, аҳоли муаммоларини мустақил 
ҳал эта оладиган, давлат органлари 
фаолияти устидан самарали жамоат-
чилик назоратини ўрнатишга қодир 
етакчи фуқаролик жамияти институ-
тига айланди. Маҳалланинг жойларда 
халқнинг маслакдоши ва кўмакдо-
шига, таъбир жоиз бўлса, “адолат 
тарозиси”га айланиши, ҳеч шубҳасиз, 
одамларнинг давлатга бўлган ишон-
чини янада мустаҳкамлайди.

Маҳалла шунчаки жамият бошқа-
рувининг қуйи тизими бўлибгина 
қолмай, асрлар оша миллий урф- одат 
ва анъаналарни безавол сақлаб кела-
ётган эзгулик ва тарбия бешиги, яхши 
қўшничилик ва ҳамжиҳатлик ма-
скани ҳамдир. Инсоннинг энг нозик 
жиҳати — эътиқоди, иймони маҳал-
ласидаги маънавий муҳитдан озуқа 
олади, юксалади. Шу боис кейинги 
йилларда ўзини ўзи бошқаришнинг 
ноёб тизими бўлган маҳалланинг 
нуфузини ошириш, ҳуқуқ ва ваколат-
ларини кенгайтириш, моддий-техник 
базаси ва кадрлар салоҳиятини му-
стаҳкамлаш борасида улкан ишлар 
амалга оширилмоқда.

Уюшманинг расмий номи:

а) давлат тилида:
тўлиқ номи – O‘zbekiston 
mahallalari uyushmasi, 
қисқартирилган номи – 
Mahallalar uyushmasi;

б) рус тилида:
тўлиқ номи – Ассоциация 
махаллей Узбекистана, 
қисқартирилган номи – 
Ассоциация махаллей;

в) инглиз тилида:
тўлиқ номи – Association 
of Mahallas of Uzbekistan 
/ Mahallas Association of 
Uzbekistan, қисқартирилган 
номи – Association of Mahallas / 
Mahallas Association.

Маҳалла институтининг мақоми 
Ўзбекистон Конституцияси дара-
жасида мустаҳкамланди. Маҳалла 
тизими ислоҳотларнинг марказий 
ва ҳал қилувчи бўғинига айланди. 
Айниқса, барча соҳа ва йўналишлар 
бўйича “маҳаллабай”, “хонадонбай”, 
“оилабай” ишлаш тизими кенг жорий 
этилиб, “Обод ва хавфсиз маҳалла” 
тамойили амалиётга татбиқ этилди. 

Охирги етти йилда тизимни та-
комиллаштиришга доир 100 га яқин 
норматив-ҳуқуқий ҳужжат қабул 
қилиниб, маҳалла раиси, ҳоким ёр-
дамчиси, хотин-қизлар фаоли, ёшлар 
етакчиси ҳамда профилактика инс-
пекторидан иборат таъсирчан ту-
зилма фаолияти йўлга қўйилгани 
ижобий самара берди. Бунинг тас-
диғини маҳаллаларда тадбиркорлик 
ривожланиб, янги иш ўринлари, дои-
мий даромад манбалари яратилаёт-
гани, барқарор ижтимоий-маънавий 
муҳит мустаҳкамланиб, жиноятчилик 
камайиб бораётгани мисолида кўриш 
мумкин.

Кўриб турганимиздек, тизимга 
оид қабул қилинаётган қарор ёки 
фармонларнинг туб моҳияти халқи-
мизнинг яхши шароитларда яшаши, 
ҳар бир инсоннинг ривожланиши 

учун фойдали бўлишга қаратилган-
дир. Зеро, Президентимиз таъкид-
лаганидек, “Замон шиддат билан 
ўзгаряпти. Маҳаллани жойларда му-
аммоларни чинакам ҳал қиладиган 
институтга айлантиришимиз зарур. 
Яна тажриба орттирамиз, яна ўзгар-
тирамиз. Ҳаёт бизни шунга мажбур 
қиляпти. Ҳозирги таҳликаларга ечим 
топамиз, десак, бизнинг ягона йўли-
миз — маҳалла, маҳалла, маҳалла 
ва яна бир марта маҳалла. Маҳалла 
тизими обрўйини қанча кўтарсак, 
одамлар ишонади, одамлар биздан 
рози бўлади”.

МАҲАЛЛА — ИСЛОҲОТЛАРНИНГ 
МАРКАЗИЙ ВА ҲАЛ ҚИЛУВЧИ 
БЎҒИНИ

Президент Шавкат Мирзиёев 
2023 йил 21 декабрда маҳалла ти-
зимига оид иккита муҳим ҳужжатни 
имзолади. “Маҳалла институтининг 
жамиятдаги ролини тубдан ошириш 
ва унинг аҳоли муаммоларини ҳал 
этишда биринчи бўғин сифатида 
ишлашини таъминлашга қаратилган 
чора-тадбирлар тўғрисида”ги фар-
мон ҳамда “Ўзбекистон маҳаллалари 
уюшмаси фаолиятини йўлга қўйиш 
ва маҳаллаларда бошқарув тизими-
ни такомиллаштиришга оид қўшимча 
чора-тадбирлар тўғрисида”ги қарор 
билан маҳаллаларни қўллаб-қувват-
лашни янада такомиллаштириш бо-
расида устувор вазифалар белгилаб 
берилди.

Президент фармони ва қарори 
асосида Республика, Қорақалпо-
ғистон Республикаси, вилоятлар, 
Тошкент шаҳри, туман ва шаҳар 
маҳаллани қўллаб-қувватлаш кен-
гашлари, Ўзбекистон маҳаллалари 
уюшмаси ва унинг ҳудудий тузил-
малари ташкил этилди. Шунингдек, 
Вазирлар Маҳкамасининг ижро этув-
чи тузилмасида “Маҳалла еттилиги” 
фао лиятини қўллаб-қувватлаш бўли-
ми жорий этилади.

Республика маҳаллани қўл-
лаб-қувватлаш кенгашига Бош ва-
зир, Қорақалпоғистон Республикаси, 
вилоятлар, Тошкент шаҳар ҳамда ту-
ман (шаҳар) маҳаллани қўллаб-қув-
ватлаш кенгашларига тегишлича 
Жўқорғи Кенгес Раиси ва ҳокимлар 
раислик қилади. Уюшма раиси мақо-
ми, тиббий, транспорт ва маиший 
таъминот шароитлари бўйича Бош 
вазир ўринбосарига, ҳудудий бо-
шқарма ва бўлим раҳбарлари Қо-
рақалпоғистон Республикаси Вазир-
лар Кенгаши Раиси ўринбосарига, 
вилоятлар ва Тошкент шаҳар ҳамда 

туман (шаҳар) ҳокими ўринбосарига 
тенглаштирилади.

Маҳалланинг жамият ҳаётида-
ги ўрнини ошириш ҳамда соҳада 
бошқарув тизимини такомиллашти-
риш мақсадида маҳалла раиси, ҳо-
ким ёрдамчиси, ёшлар етакчиси, 
хотин-қизлар фаоли, профилактика 
инспектори, ижтимоий ходим ва 
солиқ инспектори жамоатчилик асо-
сида фаолият юритадиган “маҳалла 
еттилиги”ни ташкил қилади. Фар-
мон билан уларнинг аниқ вазифала-
ри, биргаликда амалга оширадиган 
ишлари кўрсатиб ўтилди.

Маҳалла ходимлари фаолиятини 
асосий самарадорлик кўрсаткичла-
ри (KPI) бўйича алоҳида баҳолаш 
тартиби жорий этилади. Маҳалла 
раислари ҳоким ёрдамчиси, ёшлар 
етакчиси, хотин-қизлар фаоли, про-
филактика инспектори, ижтимоий 
ходим ва солиқ инспекторлари фао-
лиятини KPI асосида баҳолашда 
20 фоиз балл бериш ҳуқуқига эга 
бўлади. “Маҳалла еттилиги” аъзо-
ларининг иш ҳақини асосий иш 
жойидан бериш тартиби сақлаб қо-
линган ҳолда, KPI асосида баҳолаш 
натижаларидан келиб чиқиб, улар 
рағбатлантириб борилади. Барча 
маҳаллаларда “Маҳалла бюджети” 
тизими йўлга қўйилди.

Уюшма тизимига 
қуйидагилар киради:

Уюшманинг марказий аппарати;

Ўзбекистон маҳаллалари 
уюшмасининг Қорақалпоғистон 
Республикаси, вилоятлар ва 
Тошкент шаҳар бошқармалари;

Ўзбекистон маҳаллалари 
уюшмасининг туман (шаҳар) 
бўлимлари;

“Маҳалла” телерадиоканали” 
масъулияти чекланган жамияти;

“Маҳалла” газетаси, “Маҳалла 
кўзгуси” журнали.

Энг муҳими, маҳалланинг аҳолига 
ижтимоий кўмак бериш борасидаги 
ваколати кучайтирилди. Эндиликда 

“Темир дафтар”, “Ёшлар дафтари” ва 
“Аёллар дафтари” орқали ижтимоий 
ёрдам кўрсатиш ва субсидиялар 
ажратиш “маҳалла еттилиги”нинг 
биргаликдаги қарори асосида амалга 
оширилади. 

Уюшмага аъзолик:

Қонунчиликда белгиланган 
тартибда рўйхатдан ўтган 
Устав ва ҳудудий бўлинмалар 
низомларини тан олган ҳамда 
Ўзбекистон Республикаси 
қонунчилик ҳужжатларига 
риоя этувчи фуқароларнинг 
ўзини ўзи бошқариш органлари 
(фуқаролар йиғинлари) Уюшма 
аъзоси бўлиши мумкин.

Уюшмага аъзо бўлиш хоҳишини 
билдирган фуқароларни ўзини 
ўзи бошқариш органлари 
(фуқаролар йиғинлари) 
Уюшма раиси номига тегишли 
тартибда ариза беради. Уюшма 
аъзолигига қабул қилиш 
қарори бир ҳафта ичида амалга 
оширилади.

Қонун ҳужжатларига киритилади-
ган ўзгартиришлар билан “еттилик” 
аъзоларини тайинлашда маҳаллада 
яшайдиган номзодларга устунлик бе-
рилади. Маҳалла раисининг сўровига 
жавоб бермаслик ёки тақдимнома-
сида қўйилган масалани кўриб чиқ-
маслик учун жавобгарлик белгилаш, 
маҳалла раисларига ишончсизлик 
билдириш чоралари белгиланади. 
Қолаверса, маҳалла раиси сайлови-
ни аҳоли томонидан умумий, тенг, 
тўғридан-тўғри сайлов ҳуқуқи асо-
сида яширин овоз бериш орқали 
ўтказиш, раисларнинг маълумоти ва 
малакаси бўйича талаблар белгилаш, 
уларнинг ваколат муддатини 3 йил-
дан 5 йил муддатга узайтириш кўзда 
тутилмоқда.

КОНФЕРЕНЦИЯДА МУҲИМ 
МАСАЛАЛАР МУҲОКАМА ЭТИЛДИ

Президент қарорига кўра, Ўзбе-

кистон маҳаллалари уюшмаси Кон-
ференцияси Уюшманинг юқори орга-
ни бўлиб, камида уч йилда бир марта 
чақирилади. Уюшма раиси Республи-
ка кенгашининг тақдимномасига асо-
сан, Қорақалпоғистон Республикаси, 
вилоятлар ва Тошкент шаҳридан 
камида ўн нафардан шакл ланадиган 
делегатлардан (фуқаролар йиғинла-
ри раислари) иборат Конференция 
орқали лавозимга тайинланади ва 
лавозимидан озод этилади. Уюшма 
раисининг ўринбосарларини Рес-
публика кенгашининг тақдимнома-
сига асосан, Уюшма раиси лавозимга 
тайинлайди.

Юқоридагилардан келиб чиқиб, 
жорий йил 11 январда туман (шаҳар)
ларда маҳаллани қўллаб-қувватлаш 
кенгашларининг ташкилий йиғи-
лишлари ўтказилиб, унда республи-
камиздаги барча 9 442 та фуқаролар 
йиғинлари раислари, 12 январда 
бўлиб ўтган Қорақалпоғистон Рес-
публикаси, вилоятлар ва Тошкент 
шаҳар кенгашларининг йиғилишла-

рида туман (шаҳар)лардан делегат 
этиб сайланган 1 418 нафар раис-
лар иштирок этди. Улар орасидан 
140 нафар фуқаролар йиғинлари 
раислари таъсис Конференциясида 
иштирок этиш учун делегат сифатида 
сайланди.

16 январь куни пойтахтимизда 
ҳудудлардан ташриф буюрган таъсис 
Конференцияси делегатлари кутиб 
олинди. Кун тартибига кўра, даст-
лаб улар учун Ўзбек Миллий драма 
театрида спектакль намойиш этил-
ди. Шундан сўнг делегатлар Мирзо 
Улуғбек туманидаги “Катта Қорасув” 
ва Шайхонтоҳур туманидаги “Сархум-
дон” маҳаллаларига ташриф буюриб, 
ушбу йиғинлар фаолияти билан яқин-
дан танишди. 

Таъсис Конференциясининг асо-
сий тадбирлари 17 январь куни 
бўлиб ўтди. Делегатлар “Янги Ўз-
бекистон” боғидаги Мустақиллик 
монументи пойига гул қўйишди. 
“Шаҳидлар хотираси” хиёбонига 
ташриф буюрди.

Ўзбекистон Республикаси Прези-
денти ҳузуридаги Давлат бошқаруви 
академиясида Ўзбекистон маҳалла-

лари уюшмасининг таъсис Конферен-
цияси ўтказилди. 

Таъсис Конференциясида Ўзбе-
кистон маҳаллалари уюшмасини 
тузиш ва унинг ҳудудий бўлинмала-
рини ташкил этиш, Уюшманинг Устави 
ва Рамзини, ҳудудий бўлинмаларнинг 
Намунавий низомларини тасдиқлаш, 
Уюшманинг Назорат-тафтиш комис-
сияси раиси ва аъзоларини сайлаш, 
шунингдек, Уюшма ва унинг ҳудудий 
бўлинмалари ҳамда маҳалла фаолла-
ри олдида турган устувор вазифалар 
тўғрисидаги масалалар муҳокама 
қилинди.

Кун тартибидаги масалалар юза-
сидан делегатларнинг фикр-мулоҳа-
залари тингланди. Унда маҳалла ти-
зимидаги ўзгаришлар, унинг жамият 
ҳаётидаги ўрни ва обрўсини ошириш 
борасидаги ташаббуслар, “маҳалла 
еттилиги”нинг фаолият йўналишлари 
хусусида сўз борди. Президент фар-
мон ва қарорида белгиланган усту-
вор вазифалар бирма-бир таҳлил қи-
линди. Делегатлар маҳалла тизимини 

такомиллаштиришга оид таклифлари 
ва ташаббусларини билдирди.

Конференцияда ташкилий ма-
сала кўриб чиқилди. Делегатлар 
Ўзбекистон маҳаллалар уюшмаси-
нинг раиси лавозимига Қаҳрамон 
Қуронбоев номзодини бир овоздан 
маъқуллашди.

Ўзбекистон маҳаллалари уюшма-
си раисининг биринчи ўринбосари 
лавозимига Жовдатхон Иноғомов, 
Ўзбекистон маҳаллалари уюшмаси 
раисининг ўринбосари лавозимига 
Абдулло Аслонов сайланди.

Уюшманинг раҳбар органлари:

Уюшма конференцияси – 
юқори орган;

Республика кенгаши 
– маҳаллаларни 
ривожлантиришнинг асосий 
йўналишларини белгиловчи, 
даромад ва харажатлар ҳамда 
дастурларни тасдиқловчи олий 
орган;

Уюшма раиси – ижро органи;

Назорат-тафтиш комиссияси – 
назорат органи.

Уюшма раҳбар органларининг 
йиғилишларида овоз бериш 
ҳуқуқи бўлган вакиллар умумий 
сонининг камида учдан икки 
қисми қатнашганда қарор 
чиқариш ваколатига эга бўлади. 
Қарорлар қатнашчиларнинг 
оддий кўпчилик овози билан 
қабул қилинади.

Конференция иштирокчилари 
номидан маҳаллалар фаолларига 
Мурожаат қабул қилинди.

Конференцияда Ўзбекистон Рес-
публикаси Олий Мажлиси Сенати 
Раиси Т.Норбоева, Ўзбекистон Рес-
публикаси Президенти маслаҳатчиси, 
Республика маҳаллани қўллаб-қув-
ватлаш кенгаши раисининг биринчи 
ўринбосари Ғ.Мирзаев иштирок этди.

Давоми. Бошланиши 1-саҳифада.

Азиз дўстлар!
Маҳаллаларга кўрсатилаётган 

юксак эътибор ва ғамхўрлик ўз нав-
батида зиммамизга катта масъулият 
ва жавобгарлик юклашини, албатта, 
барчамиз яхши тасаввур қиламиз. 
Айниқса, Президентимиз раислигида 
2023 йил 22 декабрь куни Республи-
ка Маънавият ва маърифат кенгаши, 
2024 йил 12 январда Хавфсизлик 
кенгашининг кенгайтирилган йиғи-
лишларида муҳокама қилинган дол-
зарб масалалар ва белгилаб олинган 
муҳим вазифалар ўзини маҳалла 
ҳаётига, эл-юртимиз тақдири ва 
келажагига дахлдор, деб билган ҳеч 
қайси инсонни бефарқ қолдирмай-
ди. Чунки инсон қадри, меҳр-оқи-
бат ва ҳамжиҳатлик, миллатлараро 
дўстлик ва тотувлик, маънавият ва 
маърифат, маданият ва санъат, спорт 
ва илм-фан ривожи, ёшларни ҳар-
бий-ватанпарварлик руҳида тарбия-
лаш, аввало, маҳалладан бошланади.

Глобаллашув жараёнлари ҳамда 
одамлар, айниқса, ёш авлоднинг 
қалби ва онги учун кураш кучайиб 
бораётган ҳозирги ўта мураккаб 
шароитда маҳаллаларда ҳарбий-ва-
танпарварлик руҳидаги тарбиянинг 
ўрни ва аҳамияти тобора ортиб бор-
моқда. Бугунги кунда ҳар биримиз 
амалда Ватан ҳимоячиси бўлиши-
миз, ёшларимизни айни шу руҳда ка-
мол топтиришимиз зарур. Навқирон 
авлод вакилларининг ислоҳотлар 
жараёнидаги иштирокини ошириш, 

улар ўз интеллектуал ва ижодий 
салоҳиятини рўёбга чиқариши учун 
биринчи навбатда маҳаллаларда 
қулай муҳит ва шароитлар яратиш 
ўта муҳим вазифамиздир.

Бизнинг бу борадаги иштиро-
кимиз, аввало, бир-биримизга, қў-
ни-қўшниларга, кўчамизда, маҳалла-
мизда униб-ўсиб келаётган болалар 
тарбиясига бефарқ бўлмасдан, жон 
куйдиришда, том маънода “ҳар бир 
болага ҳам ота, ҳам она, ҳам устоз, 
ҳам тарбиячи” бўлишимизда намоён 
бўлади. Айниқса, миллий маънавия-
тимизга қарши қаратилган бузғун-
чи ҳаракатларга қарши курашиш 
ва маҳаллада ахлоқий-тарбиявий 
муҳит барқарорлигини таъминлашда 
муҳтарам отахон ва онахонлари-
миз, фаол кўча ва уй бошлиқлари, 
имом-хатиб ва отинойилар, зиёли-
ларимиз ва тадбиркорларимизнинг 
фидойилиги катта аҳамиятга эга.

Ўзингиз айтинг, бугун баъзи гу-
руҳлар орасида кузатилаётган ди-
ний қарашларни Конституция ва 
қонунларимизга қарши ва улардан 
устун қўйиш ҳолатларига, диний 
эътиқод ниқоби остида ёшларни 
маърифатга эмас, жаҳолатга унда-
ётган кишиларга, кўп хотинлик, аёл 
киши ишламасдан уйда ўтириши, 
ўқимаслиги керак, деган сохта “даъ-
ват”ларга қарши биз курашмасак 
ким курашади?

Маънавий таҳдидларга қар-
ши курашни, аввало, оиламиздан, 
маҳалламиздан бошлашимиз зарур. 
Бу борада маҳалла фаоллари ва 

жамоатчилик тузилмалари фаол 
бўлмоғи лозим. Ўзимиз, фарзанд ва 
набираларимиз ҳаёти ва келажагига 
дахлдор бундай масалаларда “ухлаб 
ўтириш”, лоқайд бўлишга асло ҳаққи-
миз йўқ.

Айниқса, ёшлар билан кўпроқ 
гаплашиш, уларнинг қалбига қулоқ 
солиш, дардини билиш, муаммола-
рига ечим топиш, жумладан, уюш-
маган ёшлар билан ишлаш, ҳарбий 
хизматга муносиб мард ва ботир 
йигитларни тарбиялашга эътибор 
қаратиш маҳалла фаолиятининг 
асосий йўналиши бўлиши шарт. Бу 
борада тегишли давлат ва нодавлат 
ташкилотлар билан ҳамкорликни 
кучайтиришимиз лозим. Президен-
тимиз белгилаб берган тўғри йўлда 
илғор ташаббуслар ва жонбозлик 
кўрсатмаслик, турли иллатларга қар-
ши курашишдан уялиб, тортиниб 
ўтириш бизга мутлақо ёт ҳаракат. 
Дадил бўлайлик, сўзимиз ва ишимиз 
кескир бўлсин! Агар барчамиз бир-
лашиб, хавф-хатар ва муаммоларни 
енгмасак, улар бизни енгади. Биз 
бирлашмасак, бузғунчи кучлар бизга 
қарши бирлашади. Буни ҳеч қачон 
унутмаслигимиз лозим.

Маҳалла ва оилалардаги ижти-
моий-маънавий муҳитни ўрганиш 
ҳамда аниқланган ижтимоий му-
аммоларни мутасадди ташкилотлар 
кўмагида бартараф этилиши устидан 
жамоатчилик назоратини кучайти-
райлик! Ёшларимизнинг “онлайн 
қимор”,  “тармоқдаги ўғрилик”, фи-
рибгарлик каби иллатларга берилиб, 

жаҳолат қурбонига айланишига йўл 
қўймайлик!

Тўй-ҳашамлардаги дабдабабоз-
лик, исрофгарчиликка чек қўяйлик!

Агар сидқидилдан ҳаракат қил-
сак, маҳалланинг қурби етмайдиган 
ишнинг ўзи йўқ. Маҳалламиздаги 
жамоатчилик тузилмалари, “Маҳалла 
назорати” ва “Кексалар маслаҳати” 
гуруҳларига, “Оқила аёллар” ҳара-
катига энг фаол ва жонкуяр фаол-
ларни жалб этиб, уларни эзгу мақсад 
йўлида сафарбар этсак, ҳар қандай 
муаммони, албатта, ҳал қиламиз.

Қадрли маҳалла фаоллари!
Бугун қуйидаги устувор масала-

ларга алоҳида эътибор беришимиз 
зарур.

Авваламбор, “Боланинг бего-
наси бўлмайди!”, “Бир болага етти 
маҳалла ҳам ота, ҳам она”, “Менинг 
маҳаллам, менинг кўчам тинч ва 
тоза, жиноятчиликдан холи маҳалла, 
кўча!”, “Менинг маҳалламда жино-
ят содир бўлмаслиги керак!”, “Мен 
маҳалламга бефарқ эмасман!” каби 
эзгу шиор ва даъватларни амалий 
ҳаракатга айлантиришимиз керак.

Иккинчидан, маҳаллаларда ҳеч 
ким меҳр ва эътибордан четда қол-
маслиги зарур – етим-есирлар, но-
гиронлиги бўлган шахслар, боқув-
чисини йўқотган оилалар, якка-ёлғиз 
қарияларни қўллаб-қувватлаш фао-
лиятимизнинг муҳим йўналиши бў-
лиши шарт.

Учинчидан, уйма-уй юриш, ҳар 
бир оиланинг турмуш тарзидан ха-

бардор бўлиш, оилалар фаровон-
лигини ошириш, аҳоли, айниқса, 
ёшлар ва хотин-қизлар бандлигини 
таъминлаш, тадбиркорликни ривож-
лантириш, аҳолида томорқа мада-
ниятини юксалтиришга эътиборни 
кучайтиришимиз лозим.

Тўртинчидан, нотинч, ажралиш 
ёқасида турган оилалар, жиноят 
содир этишга мойил ёки аъзолари 
ўз жонига суиқасд қилган, узоқ муд-
датга хорижга ишлаш учун кетган, 
жазони ижро этиш муассасаларида-
ги фуқароларнинг оилалари билан 
мунтазам ишласак, яхши натижага 
эришамиз.

Бешинчидан, оила ва маҳалла-
ларда ижтимоий-маънавий муҳитни 
соғломлаштириш, тўй-ҳашамларни 
дабдабадан холи, ихчам ва камхарж 
ўтказишга кўпни кўрган нуронийла-
римизни кенг жалб этиб, уларнинг 
бой ҳаётий тажрибасидан самарали 
фойдаланишимиз зарур.

Олтинчидан, маҳаллада жамо-
атчилик назорати таъсирчанлигини 
оширишимиз зарур. Қонун ҳужжат-
лари, ҳудудларни комплекс ривож-
лантириш дастурлари, фуқаролар 
йиғинларининг қарорлари ижросини 
назорат қилиш, корхона ҳамда таш-
килотлар раҳбарлари ҳисоботлари-
ни эшитиш каби йўналишлар бўйича 
тизимли жамоатчилик назоратини 
самарали ташкил этишимиз керак.

Мухтасар қилиб айтганда, Прези-
дентимизнинг “Қайси маҳаллада иш 
тўғри ташкил этилиб, фуқаролар би-
лан яқин ҳамкорлик ўрнатилса, ўша 

ерда ҳамжиҳатлик, меҳр-оқибат 
муҳити ҳукм суради, нохуш ҳолат-
ларга йўл қўйилмайди”, деган сўз-
лари фаолиятимизда дастуриламал 
бўлиши лозим.

Азиз ҳамкасблар!
Ҳеч қачон унутмайлик, ана шу ва-

зифаларни амалга ошириш биз учун 
нафақат мажбурият, балки муқаддас 
бурчдир.

Янги Ўзбекистонни барпо этиш, 
мамлакатимизни равнақ топтириш, 
халқимиз фаровонлигини ошириш, 
одамларимизни ҳаётдан рози қилиш 
йўлида муҳтарам Президентимизга 
таянч ва суянч бўлайлик!

Шу йўлда “Менинг маҳаллам 
– менинг истиқболим – менинг тақ-
дирим”, деган тамойил ҳаётий шио-
римизга айлансин!

Бундай масъулиятли вазифалар-
ни виждонан ва ҳалол бажариб, 
барчамизга билдирилган юксак 
ишончни оқлаш учун бор куч ва им-
кониятларимизни сафарбар этамиз, 
деб ишонамиз!

Донишманд боболаримиз айт-
ганларидек, “Бу дунёда одамларга 
эзгулик улашиб яшашдан кўра улуғ 
ва савоб иш йўқ”. Ана шу ҳикмат-
га амал қилиб яшасак, ишимизда, 
албатта, натижа бўлади, халқимиз 
ва Президентимизнинг ишончини 
оқлаган бўламиз.

Ана шундай буюк саодат барча-
мизга ёр бўлсин!

Тошкент шаҳри, 2024 йил.

— Маҳалла — маънавият бешиги. Ушбу масканда 
улғаяётган фарзанд дунё, дин ва диёнат, оқ ва қора, 
яхшию ёмон ҳақидаги дастлабки тушунчаларни 
худди шу заминда олади, дунёқараши оиласи, қў-
ни-қўшнилари, маҳалла-кўй таъсирида шаклланади.

Президентимиз Шавкат Мирзиёев яқинда 
ўтказилган Республика Маънавият ва маърифат 
кенгашининг кенгайтирилган йиғилишида “бугун 
маънавият бошқа соҳалардан ўн қадам олдинда 
юриши, маънавият янги кучга, янги ҳаракатга ай-
ланиши керак”, “Агар биз маънавий бой бўлмасак, 
кўзланган мақсадга эриша олмаймиз”, деб таъ-
кидлаб, бу борадаги муҳим устувор вазифаларга 
аҳамият қаратдилар.

Бугунги кескин глобаллашув даврида ёмон 
иллатлар ёшлар тарбиясига салбий таъсир кўр-
сатмоқда. Биз маҳалла раислари аҳоли, айниқса, 
ёшлар билан кўпроқ гаплашишимиз, уларнинг 
қалбига қулоқ солишимиз шарт ва онгини, дунёқа-
рашини ўзгартириш учун бел боғлашимиз зарур. 
Бу борада “Бир болага етти маҳалла ҳам ота, ҳам 
она”, деган ҳикматни ҳеч қачон эсдан чиқармас-
лигимиз ва уни сўзда эмас, амалда тўлиқ жорий 
этишимиз лозим.

Айниқса, “Оила – маҳалла – таълим муассасаси” 
ҳамкорлигини кучайтирсак, маҳаллаларда кутуб-
хоналарни ташкил этсак ҳамда “Маҳалла китобсе-
варлари” ҳафталигини мунтазам равишда, керак 
бўлса, ҳар ойда ўтказиб борсак аҳоли, айниқса, 
ёшларда маънавий иммунитетни мустаҳкамлашга 
катта ҳисса қўшган бўлар эдик.

Таъсис Конференциясида маҳалла фаолла-
рининг амалга ошириши лозим бўлган ишлар 
кўламини янада кенгроқ англаб етдик. Агар бар-
чамиз ушбу жиҳатларга масъулият билан эътибор 
қаратсак ва фидойилик кўрсатсак, маҳаллалар 
аҳолининг чинакам маслакдоши ва кўмакдошига 
айланади, жонажон Ватанимизда тинчлик ва фаро-
вонликни мустаҳкамлашга, одамларимизни ҳаёт-
дан рози қилишга муҳим ҳисса қўшган бўлар эдик.

Мен пойтахтимиздаги мавжуд 585 та маҳалла 
раислари ва фаоллари номидан ишонтириб айта-
манки, Конференцияда қайд этилган ва долзарб 
аҳамиятга эга бўлган вазифалар ижросини тўлиқ 
ва изчил таъминлашга бор кучимизни сафарбар 
этамиз.

Ўзбекистон маҳаллалари уюшмаси таъсис конференцияси 
иштирокчиларининг маҳаллалар фаолларига

МУРОЖААТИ

Кучаяётган хавф-хатардан огоҳ бўлайлик

Маънавий 
юксаклик 
— ҳаётий 
заруратдир

Илғор ташаббус ва янгича 
ёндашув зарур

— Бугунги анжуман маҳалла 
тизимида мутлақо янги давр 
бош ланганидан дарак бер-
моқда. Шу нуқтаи назардан, 
эндиликда маҳалла институти-
нинг салоҳиятидан ҳам аҳоли 
муаммоларини ҳал этиш, ҳам 
аҳолимизнинг маънавиятини ва 
дунёқарашини ўзгартириш, ҳам 
ёшлар тарбияси билан шуғул-
ланиш, улар билан манзилли 
ишлашда янгича ёндашувлар 
жорий этиш вақти келганини 
таъкидлаш жоиз.

Зеро, Юртбошимиз қайд 
этганидек, “Маҳалла халқ би-
лан давлат ўртасидаги кўприк 
бўлиши керак. Одамларнинг 
қувончу ташвишидан доимо 
хабардор бўлиш маҳалланинг 
асосий вазифасидир”. Бу фи-
крлар ҳар бир маҳалла фаоли-
нинг кундалик шиорига айла-

ниши, зиммасидаги масъулият-
ни янада ошириши тайин.

Барчамиз бугунги кунда юр-
тимиз бўйлаб “Обод хонадон”, 
“Обод кўча”, “Обод маҳалла” 
мезонлари жорий этилаётга-
нини, уларнинг мазмун-моҳи-
ятида нафақат тозалик, обо-
донлаштириш, балки кўнгил 
ободлиги, маънавият ва маъ-
рифат масалалари, ёшлар тар-
бияси каби масалалар қамраб 
олинганини яхши тушунамиз. 
Қолаверса, бугунги кунда ушбу 
мезонларнинг фақатгина бел-
гиланган оғир маҳаллаларда 
жорий этилаётганини кузатиш 
билан чекланмасдан, мамлака-
тимиздаги барча маҳаллаларда 
“Обод хонадон”, “Обод кўча”, 
“Обод маҳалла” тушунчалари-
нинг мазмун-моҳияти ва аҳа-
миятини ҳар бир хонадонга, 

— Очиғи, шу пайтгача маҳалла 
тизимида алоҳида ташкилотнинг 
йўқлиги боис маҳаллалар фао-
лиятини мувофиқлаштириш, улар 
фаолиятидаги мавжуд муаммо-
ларни ҳал этишга кўмаклашиш 
борасида бўшлиқлар мавжуд эди. 
Бу ўз-ўзидан маҳаллалар зим-

масига юклатилган вазифалар 
ижросини таъминлашда кутилган 
натижани бермаётган эди.

Қолаверса, “маҳалла бешли-
ги”нинг ягона жамоа сифатида 
шаклланмагани, улар маҳалла ра-
исининг ўрни ва ваколатлари бел-
гилаб берилмагани раисларнинг 

фуқарога тушунтириш биз ра-
исларнинг устувор вазифамиз 
ҳисобланади.

Негаки, уларни биз амал-
да жорий этсак, маҳалламиз 
ҳақиқатда тинчлик ва осойиш-
талик пойдевори, аҳиллик ва 
ҳамжиҳатлик, маърифат ва тар-
бия қўрғони бўлади.

Вилоятимизда 1 126 та 
маҳалла раислари учун Пре-
зидент фармони ва қарори та-
лабларини тушунтириш ҳамда 
амалиётга жорий этиш бўйича 
ўқувлар ташкил этилди. Айни 
пайтда биз яратиб берилган 
кўп лаб янгидан-янги имконият 
ва имтиёзлардан унумли фой-
даланган ҳолда ишни ташкил 
этмоқдамиз, “маҳалла еттилиги” 
фаолиятини самарали йўлга қў-
йиш чораларини кўрмоқдамиз.

Бугунги Конференцияда 
билдирилган қимматли фикр- 
мулоҳазалар биз, маҳалла 
раис лари фаолиятида долзарб 
аҳамият касб этади.

Фурсатдан фойдаланиб, 
мен Самарқанд вилоятидаги 
мавжуд 1 126 та маҳалла фуқа-
ролар йиғинларида меҳнат қи-
лаётган 7 900 нафарга яқин 
ходим ва 112 мингдан ортиқ 
маҳалла фаоллари номидан 
ишонтириб айтаманки, юқо-
рида қайд этилган ва долзарб 
аҳамиятга эга бўлган вазифа-
лар ижросини тўлиқ ва изчил 
таъминлашга бор кучимизни 
сафарбар этамиз!

нуфузи пасайиб кетишига олиб 
келди. Бу маҳаллаларда аҳоли 
билан манзилли ишлашга салбий 
таъсир кўрсатаётган эди. Шу боис 
Президент фармони ва қарори 
билан маҳаллаларни қўллаб-қув-
ватлаш бўйича туман, вилоят ва 
Республика кенгашларининг 
тузилиши, алоҳида Ўзбекистон 
маҳаллалари уюшмасининг таш-
кил этилиши айни муддао бўлди.

Шунингдек, “маҳалла еттили-
ги”нинг ташкил этилиши, улар фа-
олиятини мувофиқлаштириш бўйи-
ча маҳалла раисларига ваколатлар 
берилиши, аҳоли муаммоларини 
ҳал этишда қатор имконият ва 
имтиёзлар белгилаб берилгани 
муҳим омил ҳисобланади.

Бугунги Конференцияда бил-
дирилган фикрларни тинглаб 
туриб, таҳликали даврда пайт 
пойлаб, ўзининг ғаразли мақсад 
ва муддаоларини ёйишга, ёшлар-
нинг онгини турли йўллар — “ом-

мурожаат

Сўз — Конференция иштирокчиларига!

Изомиддин 
СИРОЖЕВ,

Бухоро 
вилояти

Ғиждувон 
тумани 

“Шўрча” 
маҳалла 

фуқаролар 
йиғини раиси:

шаҳри “Мир 

Саид Барака” 
маҳалла 

фуқаролар 
йиғини раиси:

мавий маданият”нинг салбий ил-
латлари, диний экстремизм каби 
манфур ғоялар билан ижтимоий 
тармоқлар орқали заҳарлашга 
уринаётган ёвуз кучлар кўпайиб 
бораётганини яна бир бор эслай-
ди ва ҳушёр тортади киши.

Бундай салбий таъсирлар 
фарзандларимизнинг қалби ва 
онгидан миллий қадриятлари-
мизни ўчиришга қаратилгани 
билан ғоят хатарлидир. Бу борада 
маҳалла фаоллари, биз — раислар 
янада огоҳ ва сергак, маънавий 
бой бўлишимиз, маънавий-маъ-
рифий тарғибот тадбирларининг 
таъсирчанлигини, аҳоли билан 
манзилли ишлашда самарадор-
ликни оширишимиз шарт.

Вилоятимизда 724 та маҳал-
лада 5 минг нафарга яқин хо-
дим ва жамоатчилик асосида 72 
мингдан зиёд маҳалла фаоллари 
фаолият кўрсатмоқда. Албатта, 
тизимдаги ҳар бир масъул бугун-

ги замон билан ҳамнафас бўли-
ши, билим ва тажрибасини мут-
тасил ошириб бориши, одамлар 
билан ишлашда уларнинг фикри 
ва дунёқарашини ўзгартира олиш 
қобилияти ва услубига эга бўли-
ши даркор.

Биз яқинда ўтказилган Рес-
публика Маънавият ва маъри-
фат кенгашининг кенгайтирилган 
йиғилишида давлатимиз раҳбари 
белгилаб берган устувор вази-
фалардан келиб чиқиб, ҳар бир 
маҳаллада фаоллар, нуронийлар, 
Ҳаж ва Умрага бориб келган юрт-
дошларимиз иштирокида маъ-
навий-маърифий тадбирларнинг 
режасини ва маънавият тарғибот-
чилари гуруҳини шакллантириб 
олдик.

Мен вилоятимиздаги барча 
маҳалла фаоллари номидан ҳар 
бир вазифанинг ижросини таъ-
минлашда ташаббус кўрсатамиз, 
деб ишонч билдираман.

Зиёда ТУРСУНОВА,
Қашқадарё вилояти

Косон тумани “Гала” маҳалла 
фуқаролар йиғини раиси:

— Ўзбекистон маҳаллалари 
уюшмаси Конференциясида 
делегат сифатида иштирок 
этиб, маҳалла раиси фаолияти 

— Конференциядан ўзимиз-
га керакли билим ва тажри-
баларни ўргандик. “Маҳалла 
еттилиги”нинг асосий вазифа-
лари, уларга берилган имтиёз 
ва ваколатлар тўғрисида муҳим 
маълумотларга эга бўлдик. 

2024 йилни маҳалла хо-
димлари “еттилик” сифатида 

бошлаяпмиз. Ижтимоий хо-
дим ва солиқчининг маҳаллага 
бириктирилгани айни муддао 
бўлди. Хусусан, солиқ инспек-
тори тадбиркорларга солиқ 
хизматларини кўрсатиш, со-
лиқ базасини кенгайтириш, со-
лиқларни ундириш ва маҳалла 
бюджетининг даромадини ша-

Раъно 
ЭГАМБЕРДИЕВА,
Тошкент шаҳар

Шайҳонтохур 
тумани 

“Жарариқ” 
маҳалла 

фуқаролар 
йиғини раиси:

Марина 
МУРЗАМЕТОВА,
Тошкент шаҳар

Юнусобод 
тумани

“Аҳилобод” 
маҳалла 

фуқаролар 
йиғини раиси:

Гулчеҳра 
ЖЎРАЕВА,

Қашқадарё 
вилояти 

Муборак 
тумани 

“Истиқлол” 
маҳалла 

фуқаролар 
йиғини раиси:

Дилшод 
ШЕРАЛИЕВ,

Наманган 
вилояти

Норин тумани
“Учтепа” 
маҳалла 

фуқаролар 
йиғини раиси:

Фармонқул 
МАМАРАЖАБОВ,
Жиззах вилояти 

Янгиобод 
тумани

“Янгиобод” 
маҳалла 

фуқаролар 
йиғини раиси:

учун зурар бўлган тажрибалар-
га эга бўлдим. Президентимиз 
ташаббуси билан “маҳалла бе-
шлиги” тизими жорий этилгач, 

— Давлатнинг бошқарувчилик функцияси босқич-
ма-босқич юқоридан қуйига туширилиб, маҳаллий ўзини 
ўзи бошқариш тизими ваколатлари кенгайтирилмоқда. Ҳеч 
шубҳасиз, давлатимиз раҳбари ташаббуси билан маҳалла-
ларда ҳоким ёрдамчиси лавозими ташкил этилгани тизим 
фаолиятида кескин бурилиш даврини бошлаб берди.

Юртимизда аҳолининг муайян қатлами ўртасида 
камбағаллик мавжудлиги биринчи марта эълон қилинган 
кундан бошлаб, уни қисқартириш бўйича кенг қамровли 
ишлар амалга ошириб келинмоқда. Эҳтиёжманд оилалар, 
аёллар ва ёшлар билан манзилли ишлаш бўйича мутлақо 
янги тизим — “Темир дафтар”, “Ёшлар дафтари” ва “Аёллар 
дафтари” жорий этилди.

Эндиликда бу ишлар янада такомиллаштирилиб, бир 
қатор афзалликлар яратилмоқда. Жумладан, “Маҳалла 
институтининг жамиятдаги ролини тубдан ошириш ва 
унинг аҳоли муаммоларини ҳал этишда биринчи бўғин 
сифатида ишлашини таъминлашга қаратилган чора-тад-
бирлар тўғрисида”ги Президент фармонига кўра, ҳоким 
ёрдамчиси кўмагида доимий даромад манбаига эга бўл-
маган ишсиз аҳолини касб-ҳунар ва тадбиркорликка ўқи-
тиш ҳамда бандлигини таъминлаш чоралари кўрилади. 
Бунда ҳар ойда камида 10 нафар ишсизнинг даромадли 
меҳнат билан бандлигини таъминлаш белгиланмоқда.

Конференция доирасида «Шаҳидлар хотираси» 
хиёбонида бўлдик, музей фаолияти билан танишдик. 
Шу ерда делегатлар билан давлатимиз раҳбари раис-
лигида ўтказилган Республика Маънавият ва маърифат 
кенгашининг кенгайтирилган йиғилишида белгилаб бе-
рилган маҳалла тизими фаоллари зиммасидаги устувор 
вазифалар тўғрисида фикр алмашдик. Маънавиятимизга 
зид ҳаракатларга қарши курашиш, аввало, маҳалладан 
бошланиши лозимлигини англадик. Хиёбонда айланар 
эканмиз, маънавий етуклик, аждодларга муносиб бўлиш 
масъулияти нақадар муҳимлигини қалбимиздан ўтказдик.

— Юртимизда маҳалла ти-
зимининг тутган ўрни ва аҳа-
мияти тобора ортиб бормоқда. 
Буни янги қабул қилинаётган 
фармон ва қарорлар мисолида 
яққол кўриш мумкин. “Маҳалла 
бешлиги”нинг фаолияти кен-
гайтирилиб, “маҳалла еттилиги” 
ташкил этилгани олдимизда 
қанчадан-қанча устувор вази-
фалар турганидан далолатдир.

Айниқса , оилаларнинг 
тинч-тотув турмуш кечириши, 
оилалар ажралишларининг 
олдини олиш масалаларида 
хотин-қизлар фаолининг ишти-
роки жуда муҳим. Биринчи 
навбатда, улар «Соғлом оила 
— соғлом жамият» тамойил-
ларини тарғиб қилиш, хусусан 
яқин қариндошлар ўртасидаги 
ва эрта никоҳнинг олдини олиш, 

Муассис: «Mahalla» nashriyot-matbaa uyi» МЧЖ

Ўз бе кис тон Республикаси 
Президенти 
Администрацияси 
ҳузуридаги Ахборот ва 
оммавий коммуникациялар 
агентлиги томонидан
2019 йил 24 сентябрда 
0019 рақами билан давлат 
рўйхатидан ўтказилган.

Бош муҳаррир
Бахтиёр АБДУСАТТОРОВ

Ижодий гуруҳ:
Санжар ИСМАТОВ,
Хайрулло АБДУРАҲМОНОВ,
Рустам ЮСУПОВ

Дизайнер:
Абдулазиз АҲМЕДОВ

Таҳририят манзили:
Тошкент шаҳри, Мустақиллик
шоҳ кўчаси, 59-уй.
Индекс: 100192
Телефонлар:
Қабулхона:            71 233-39-89,
Обуна бўлими:      71 233-10-92.
Баҳоси келишилган нархда.
Нашр кўрсаткичи: 148

«Шарқ» нашриёт-матбаа акциядорлик 
компанияси босмахонасида чоп этилди.
Босмахона манзили: Тошкент шаҳри
Буюк Турон кўчаси 41-уй.
Ўлчами — A3, 4 босма табоқ.
4 240 нусхада чоп этилди.
Буюртма №: Г-119                             
Газета таҳририят компьютер марказида 
саҳифаланди ва офсет усулида босилди.

Ўзбекистон маҳаллалари уюшмасининг 
ижтимоий-сиёсий,

маънавий-маърифий газетаси

— Бугун мен маҳалламиз, 
туманимиз номидан Ўзбеки-
стон маҳаллалари уюшмаси 
Конференциясида делегат 
сифатида қатнашдим. Конфе-
ренция иши кўтаринки руҳда 
ўтди. Ҳар бир делегат катта 
билим ва руҳий қувват олди 
десам, адашмайман. Шахсан 
ўзим Ўзбекистон маҳаллалари 

— Конференцияда деле-
гат сифатида қатнашганимдан 
хурсандман. Фаолиятимизга 
оид янги маълумотларга эга 
бўлдим. Аввало, маҳаллада 
ёшлар билан қандай ишлар 
олиб борилишини билиб олдик. 

Ўзбекистон умумий аҳоли-
сининг 62,8 фоизи – ёшлар. 
Ёшлар — мамлакатнинг энг кат-
та бойлиги. Бугунги кунда турли 
зарарли ғоялар таъсирига туш-
ган, онлайн қимор ўйинларига 
берилган ёки умрини бесамар 
ўтказаётган ёшлар йўқ эмас. 
Уларни таълим ва касб-ҳунарга 
йўналтириш, бўш вақтларини 
мазмунли ўтказишини ташкил 
қилиш, муаммоларини ўрга-
ниш ва ҳал этиш — энг асосий 
масала. Шу сабаб Президент 
ташаббуси билан 2022 йил 
маҳаллаларда ёшлар етакчиси 
лавозими жорий этилди. Бу биз, 
маҳалла раисларига қўшимча 
куч, қанот берди. Чунки илгари 
бу вазифа жамоатчилик асоси-
да олиб бориларди. Улар маош 
олмагани учун ёшлар масала-
сига ҳам раислар жавобгар 
эди. Маҳаллада ёшлар етак-
чилари тизими йўлга қўйилгач, 

ёшларнинг мурожаатларини 
маҳалланинг ўзида ҳал этиш, 
уларни манзилли қўллаб-қув-
ватлаш имкони яратилди.

Конференция доирасида 
«Шаҳидлар хотираси» хиёбо-
нида бўлдик. Бу масканда ўзига 
хос сокинлик ва аллақандай 
ғамгинлик бор. Кўз ўнгимда 
беихтиёр китобларда ўқига-
ним ва эшитганларим жонлан-
ди. Бу маскан ёшлар қалбида 
маънавий қадриятларга ҳур-
мат, аждодлар руҳига эҳтиром 
туйғуларини уйғотади. Прези-
дентимиз маънавият вакилла-
ри билган бўлган мулоқотда 
таъкидлаганидек, “Бугун маъ-
навият бошқа соҳалардан ўн 
қадам олдинда юриши, янги 
кучга, янги ҳаракатга айла-
ниши керак”. Бунинг учун ҳар 
бир фуқаро жамиятда кечаёт-
ган ўзгаришларга дахлдорлик 
ҳисси билан яшаши, лоқайд 
бўлмаслиги шарт. Бу борада 
фуқаролар йиғинлари қошида-
ги жамоатчилик комиссиялари 
фаол бўлмоғи лозим. Маъна-
вий нуқтайи назардан «ухлаб 
ётиш»га, лоқайд бўлишга ҳеч 
кимнинг ҳаққи йўқ.

Кутли 
ҚОШИМБЕТОВА,

Қорақалпоғистон 
Республикаси 

Қўнғирот тумани 
“Қорақалпоғистон” 

шаҳарча 
фуқаролар йиғини 

раиси:

«Муаммолар қаршисида
ёлғиз эмасмиз»

«Вазифалар
тўлақонли бажарилади»

«Хотиржамлик омили — 
оилалар тинчлигидир»

«Ёшлар 
қизиқишлари
қўллаб-
қувватланади»

«Ҳар 10 нафар 
фуқаро касб-
ҳунарли бўлади»

«Маҳалламиз жиноятдан холи бўлади»

яхлит тузилма шаклида ҳудуд-
да кўплаб хайрли амалларни, 
ижобий ўзгаришларни амалга 
оширдик. Буни қарангки, жо-
рий йилдан яна иккита штат 
— ижтимоий ходим ва солиқчи 
сафимизни тўлдирди. Эндилик-
да ҳар қандай ижтимоий ёр-
дамни биргаликда, бамаслаҳат, 
ўзаро ҳамфикр ҳал этишимиз 
мумкин.

Бу ўринда маҳалла раиси-
нинг ваколати оширилганини 
алоҳида қайд этишим керак. 
Шундай вақтлар бўлдики, хо-
димлар юқори турувчи орган-
лари берган топшириқ билан 
банд бўлганда, раислар му-
аммолар билан ёлғиз қолиб 
кетди. Эндиликда маҳаллада 
умумий раҳбарликни раислар 
амалга оширади. Кимга қандай 
топшириқ берилганию ким-
нинг қаерда нима юмуш билан 
машғуллигидан доимо хабар-
дор бўлади. Бундай назорат 
ишда самара, ишхонада тартиб 
бўлишини таъминлайди.

Умуман олганда, Конферен-
ция ишида тизимдаги ўзгари-
шлар бирма-бир айтиб ўтилди. 
Фаолиятимизда асқотадиган, 
оммалаштирадиган билим-
ларга эга бўлдик. Ўйланманки, 
унда кўтарилган ҳар бир фикр, 
таклиф ва муҳокама қилинган 
масалаларнинг барчаси соҳа 
тараққиётига хизмат қилади.

кллантиришга масъул бўлади. 
Очиғи, шу вақтгача ўзаро ке-

лишув асосида солиқ йиғишда 
кў маклашардик. Бироқ айрим 
ҳолларда бу ҳаракат зимма-
мизга юклатилган вазифалар-
ни ўз вақтида амалга ошириш, 
одамлар муаммосини ҳал этиш 
билан боғлиқ фаолиятимизга 
таъсир кўрсатарди. Эндиликда 
маҳаллада бу иш билан алоҳи-
да бир ходимнинг шуғулланиши 
бизга имконият яратади.

Конференцияда нафақат 
ўзимиз, балки “маҳалла етти-
лиги”нинг ҳар бир вакили зим-
масига юклатилган вазифалар 
билан яқиндан танишдик. Зеро, 
раис сифатида уларга бош 
бўлар экансиз, ходимларнинг 
ҳуқуқ ва бурчлари, мажбури-
ятларидан бохабар бўлишингиз 
шарт. Шу маънода Конференци-
яда иштирок этиш бизга икки 
ҳисса самарали бўлди.

репродуктив саломатликни ях-
шилаш, оилавий қадриятларни 
мустаҳкамлаш бўйи ча мақсадли 
чора-тадбирларни амалга оши-
ришади. Иш жараёнида оила-
ларга кириб, уларни қийнаётган 
муаммоларни тинглаш баро-
барида оилавий қадриятларни 
тарғиб қилиш билан юз бериши 
мумкин бўлган қанчадан-қанча 
низоларнинг олдини олишади.

Агар оилалар тинч ва тотув 
турмуш кечирса, маҳаллада 
хотиржамлик ҳукм суради. Ўз-
бекистон маҳаллалар уюш-
масининг конференциясида 
маҳаллалардаги хотин-қизлар 
фаоллари зиммасидаги вази-
фалар нечоғли залворли экан-
лиги яна бир бор таъкидланди.

Энг муҳими, барча йўна-
лишдаги мутахассислар бир 
мушт бўлиб бирлаша олсак, 
мақсад ва ҳаракатларимиз 
муштарак  бўлса, албатта, кўз-
ланган маррага эришамиз.

уюшмасининг келгуси вазифа-
лари ҳақида тўлиқ хабардор 
бўлиб, маҳалламни жиноят-
чиликдан холи ҳудудга ай-
лантириш учун яна нималар 
қилишим лозимлигини ўйлаб 
қўйдим.

Хабарингиз бор, илгари 
маҳаллаларда “Маҳалла пос-
бони” бўларди. Лекин улар-

нинг ваколатлари чекланган 
эди. Шу сабаб, маҳаллада 
жиноятчилик ва ҳуқуқбузар-
ликни таъминлашда маҳалла 
раисларидан кўп нарса та-
лаб этиларди. Шукрки, Пре-
зидентимизнинг 2020 йил 
18 февралдаги “Жамиятда 
ижтимоий-маънавий муҳит-
ни соғломлаштириш, маҳал-
ла институтини янада қўл-
лаб-қувватлаш ҳамда оила ва 
хотин-қизлар билан ишлаш 
тизимини янги даражага 
олиб чиқиш чора-тадбирлари 
тўғрисида”ги фармони асоси-
да ҳар бир маҳаллада профи-
лактика инспекторлари штати 
ташкил этилди.

Профилактика инспектор-
ларига қўйилган талаб битта 
– жиноятнинг олди олиниб, 
маҳалла тинч бўлиши, одам-
лар хавфсиз яшаши, бугунги 
ҳаётидан рози бўлишидир. 

Маҳаллам мисолида айтишим 
мумкинки, улар бугун ушбу 
вазифани уддалашмоқда. Ҳар 
қандай ҳолатни – оила даги 
жанжал ёки кўчадаги бахт-
сиз ҳодиса бўладими, бар-
часини, биринчи навбатда, 
профилактика инспектори 
аралашувисиз бартараф этиб 
бўлмайди. Бевосита уларнинг 
иштирокида ҳуқуқбузарлик 
ва жиноятчиликларнинг олди 
олиниб, ҳар бир маҳалла жи-
ноятдан холи ҳудудга айлан-
тирилмоқда.

Бугунги конференцияда 
профилактика инспекторла-
рининг келгуси вазифалари 
ҳақида тўхталиб, зарур маъ-
луомтлар берилди. Шубҳасиз, 
бундан кейин ҳам маҳаллала-
римиз жиноятчиликдан холи 
бўлиб, фаолиятимиз янада 
жонланади.

Сўз — Конференция иштирокчиларига!

ЎзА фотомухбири Носиржон ҲАЙДАРОВ олган суратлар.


